
	«Կառավարության ֆինանսների կառավարման տեղեկատվական համակարգի (ԿՖԿՏՀ) ծրագրային ապահովման գնման  գործընթացի  կազմակերպման առանձնահատկություններ հաստատելու մասին» Հայաստանի Հանրապետության կառավարության որոշման նախագծի համաձայն (այսուհետ՝ Նախագիծ), հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ կետը՝ Հայաստանի Հանրապետության կառավարությունը  որոշում է հաստատել, որ Կառավարության ֆինանսների կառավարման տեղեկատվական համակարգի (ԿՖԿՏՀ) ծրագրային ապահովման (SOFT) ձեռքբերման նպատակով Հայաստանի Հանրապետության ֆինանսների նախարարության կողմից կազմակերպվող երկու փուլով մրցույթի շրջանակում մասնակիցներին ներկայացվող որակավորման չափանիշները և դրանց գնահատման համար ներկայացվող փաստաթղթերը, նախաորակավորման մասնակիցների կողմից հայտի, իսկ ընտրված մասնակցի կողմից պայմանագրի և որակավորման ապահովման չափերը, կանխավճարի մարման կարգը, ինչպես նաև պայմանագրին ներկայացվող հիմնական պայմանները սահմանվում են գնման հայտով:
Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջը, որի համաձայն՝  ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
Տվյալ դեպքում, Նախագծով նախատեսվում է ընդունել ենթաօրենսդրական նորմատիվ իրավական ակտ, որի նախաբանում, որպես լիազորող նորմ, հղում է կատարված ենթաօրենսդրական նորմատիվ իրավական ակտի: 
Ելնելով վերը նշված իրավակարգավորումներից, Նախագծի նախաբանում անհրաժեշտ է վկայակոչել այն օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	Ընդունվել է
Կատարվել են համապատասխան փոփոխություններ։



	2.ՀՀ վարչապետի աշխատակազմի իրավաբանական վարչություն 
	13.03.2024թ.

	Ներկայացված նախագծով նախատեսվում է հաստատել, որ ՀՀ ֆինանսների նախարարության կողմից կազմակերպվող երկու փուլով մրցույթի շրջանակում մասնակիցներին ներկայացվող որակավորման չափանիշները և դրանց գնահատման համար ներկայացվող փաստաթղթերը, նախաորակավորման մասնակիցների կողմից հայտի, իսկ ընտրված մասնակցի կողմից պայմանագրի և որակավորման ապահովման չափերը, կանխավճարի մարման կարգը, ինչպես նաև պայմանագրին ներկայացվող հիմնական պայմանները սահմանվում են գնման հայտով: Սակայն հարկ է նկատի ունենալ նախագծի նախաբանում նշված ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ կետի պահանջը, համաձայն որի՝ ՀՀ կառավարությունը, հաշվի առնելով գնման գործընթացի առանձնահատկությունը, կարող է որոշում կայացնել, թույլատրելու պատվիրատուին կազմակերպելու գնման գործընթացը՝ առանց սույն կարգով սահմանված պայմաններից մեկի կամ մի քանիսի պահպանման, անհրաժեշտության դեպքում, կիրառելով դրան փոխարինող այլ պայման (պայմաններ), մինչդեռ տվյալ որոշումից պարզ չէ, թե ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի որ կետերը չեն կիրառվում:
	Ընդունվել է մասամբ
Կատարվել են համապատասխան փոփոխություններ
ՀՀ կառավարության 2017 թվականի մայիսի 4-ի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի թիվ 168-Ն որոշումն ուժը կորցրած ճանաչելու մասին» թիվ 526-Ն որոշման 1-ին կետով հաստատված գնումների գործընթացի կազմակերպման կարգով (այսուհետ՝ Կարգ) կարգավորում են մասնակիցներին ներկայացվող որակավորման չափանիշները և դրանց գնահատման համար ներկայացվող փաստաթղթերը, նախաորակավորման մասնակիցների կողմից հայտի, իսկ ընտրված մասնակցի կողմից պայմանագրի և որակավորման ապահովման չափերը, կանխավճարի մարման կարգը, ինչպես նաև պայմանագրին ներկայացվող հիմնական պայմանները:
Կարգի 3-րդ կետը սահմանվում է, որ յուրաքանչյուր առանձին դեպքում, հիմնավորելով գնման գործընթացի առանձնահատկությունը, պատվիրատուն կարող է դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը՝ գնումն իրականացնել առանց նույն կարգով սահմանված պայմաններից մեկի կամ մի քանիսի պահպանման՝ կիրառելով կամ չկիրառելով դրան փոխարինող այլ պայման (պայմաններ): Այս դեպքում, Հայաստանի Հանրապետության կառավարությունը, հաշվի առնելով գնման գործընթացի առանձնահատկությունը, կարող է որոշում կայացնել, թույլատրելու պատվիրատուին կազմակերպելու գնման գործընթացը՝ առանց նույն կարգով սահմանված պայմաններից մեկի կամ մի քանիսի պահպանման, անհրաժեշտության դեպքում, կիրառելով դրան փոխարինող այլ պայման (պայմաններ):
Մասնավորապես, Կարգի՝
- 60-րդ կետով սահմանված են երկու փուլով մրցույթի շրջանակում մասնակիցներին ներկայացվող որակավորման չափանիշներիը և դրանց գնահատման համար ներկայացվող փաստաթղթերը,
- 32-րդ կետի 1-ին ենթակետի գ պարբերությամբ և նույն կետի 9-րդ ու 10-րդ ենթակետերով սահմանված են նախաորակավորման մասնակիցների կողմից հայտի, ինչպես նաև ընտրված մասնակցի կողմից պայմանագրի և որակավորման ապահովման չափերը, 
- 114-րդ կետի 2-րդ ենթակետով սահմանված է կանխավճարի մարման կարգը,
- 33-րդ կետով սահմանված են պայմանագրին ներկայացվող հիմնական պայմանները:
Այսպիսով, Կարգով հստակ սահմանված են այն կետերը, որոնք վերաբերում են մասնակիցներին ներկայացվող որակավորման չափանիշներին և դրանց գնահատման համար ներկայացվող փաստաթղթերին, նախաորակավորման մասնակիցների կողմից հայտի, իսկ ընտրված մասնակցի կողմից պայմանագրի և որակավորման ապահովման չափերին, կանխավճարի մարման կարգին, ինչպես նաև պայմանագրին ներկայացվող հիմնական պայմաններին։

